
	1. Նախագծով առաջարկվում է վերանայել մեկ առանձին օբյեկտի փորձաքննության օբյեկտավորման մեթոդաբանությունները, գործնականում առավել հաճախ իրականացվող ենթատեսակների մասով դրանք փոփոխելով (նվազեցնելով) և օպտիմալացնելով։ Նշված կարգավորման արդյունքում նախատեսվում է ՀՀ պետական բյուջեի ծախսերի նվազում փորձագիտական ծառայությունների ձեռքբերման մասով (պետության կողմից ձեռքբերվող փորձագիտական ծառայությունների արժեքների նվազում միջինացված ընդհանուր 35 տոկոսի, իսկ առանձին ենթատեսակներով մինչև շուրջ 70 տոկոսի չափով)։
Գործող Որոշման իրավակարգավորումների համաձայն փորձաքննության ենթակա մեկ առանձին օբյեկտի արժեքը հաշվարկվում է փորձագիտական աշխատանքի մեկ ժամվա նախահաշվային արժեքի (Որոշմամբ սահմանված է 4500 դրամ) և յուրաքանչյուր մեկ առանձին օբյեկտի փորձաքննության միջին նորմատիվային ժամածախսի արտադրյալով:
Վերոգրյալի հիման վրա՝ առաջարկում ենք, ներկայացնել փորձագիտական աշխատանքի մեկ ժամվա նախահաշվային արժեքի՝ 4500 դրամի ծախսակազմումը, ինչը հնարավորություն կտա հասկանալու ծառայության վրա կատարված սպառվող ռեսուրսների (կամ ծախսերի) հաշվարկը, որի արդյունքում հնարավոր կլինի հաշվարկել ծառայության իրական ինքնարժեքը՝ ներառելով փորձագետի աշխատանքի ժամանակը, վարձատրությունը, հարկերը, ամորտիզացիոն ծախսերը, վարչական ծախսերը, ինչպես նաև մասնագիտական ռիսկերի և պատասխանատվության հետ կապված գործոնները։ Հարկ է նշել նաև, որ ծախսակազմումը կապահովի նաև ծառայությունների գնագոյացման հիմնավորված մոտեցում, ինչը հնարավորություն կտա գնահատելու դրա համապատասխանությունը շուկայում գործող համանման ծառայությունների միջին գնային մակարդակին:
Հարկ է նշել նաև, որ փորձագիտական ծառայություններ մատուցող ՊՈԱԿ-ների ֆինանսավորումը կատարվում է փաստացի իրականացված փորձաքնությունների քանակի և դրանց վերաբերյալ տրամադրված վերջնական եզրակացության հիման վրա: Այս կապակցությամբ ՊՈԱԿ-ների կանոնադրական խնդիրների իրականացման համակարգված և միասնական մոտեցումն ապահովելու համար, անհրաժեշտություն է առաջանում վերանայել ՊՈԱԿ-ներին ՀՀ պետական բյուջեից հատկացվող գումարների հաշվարկային սկզբունքը: Առաջարկում ենք քննարկել վերջիններիս փաստացի կատարած աշխատանքների դիմաց հատկացումների փոխարեն ՀՀ պետական բյուջեից ՊՈԱԿ-ներին միայն պահպանման համար (այդ թվում վարձատրության գծով ծախս, կոմունալ ծառայությունների գծով ծախս) միջոցների նախատեսման հարցը:

	Չի ընդունվել:
Փորձագիտական աշխատանքի մեկ ժամվա նախահաշվային արժեքը հաստատվել է 2021 թվականին՝ Կառավարության 2021 թվականի նոյեմբերի 11-ի թիվ 1864-Լ որոշման ընդունմամբ: Որոշման հիմնավորման ահամաձայն՝ « (...) [Պ]ետական ոչ առևտրային կազմակերպությունների պահպանման և անձնակազմի աշխատավարձի համար նախատեսված բոլոր ծախսերի մեջ փորձագիտական անձնակազմի աշխատավարձին բաժին ընկնող 55 տոկոս համամասնության հաշվարկի արդյունքում ստացվում է, որ ներկա պայմաններում տվյալ պետական ոչ առևտրային կազմակերպությունների բնականոն գործունեությունն ապահովելու համար յուրաքանչյուր փորձագետին բաժին է ընկնում ամսական շուրջ 430.0 հազար ՀՀ դրամ (235000 x 100/55) համամասնությամբ ֆինանսական բեռ, քանի որ, ինչպես վերը նշվեց, ընդհանուր ծախսերի մեջ փորձագիտական անձնակազմի աշխատավարձին ուղղվող ծախսը կազմում է շուրջ 55 տոկոսը: Հաշվի առնելով վերջին տարիներին գրանցված գնաճը, փորձագիտական և վարչական անձնակազմի աշխատավարձերի բարձրացման ժամանակի հրամայականը՝ վերը նշված հիմնավորումներով, ներկայիս յուրաքանչյուր փորձագետին բաժին ընկնող ընդհանուր ծախսերի ամսական միջինում 430.0 հազար ՀՀ դրամ ֆինանսական բեռի 45 տոկոս ավելացման պայմաններում ամսական յուրաքանչյուր փորձագետին բաժին ընկնող ֆինանսական բեռը կկազմի շուրջ 625.0 հազար ՀՀ դրամ, որը հնարավորություն կտա բարձրացնել փորձագիտական և վարչական անձնակազմի աշխատավարձը, ինչպես նաև պատշաճ ձևով ապահովել փորձագիտական հետազոտությունների ընթացքում կիրառվող տարաբնույթ սարքավորումների պահպանման, դրանց նյութածախսի և ստուգաչափումների կատարման ծախսերը, ինչպես նաև ապահովել կազմակերպության գործունեության բնականոն անխափան ընթացքը՝ առանց որոնց իրականացման ուղղակի հնարավոր չի լինելու մատուցել որակյալ փորձագիտական ծառայություններ և ապահովել լիարժեք ու հավաստի արդյունք: Մասնավորապես, յուրաքանչյուր փորձագետին բաժին ընկնող 625.0 հազար ՀՀ դրամ ֆինանսական բեռի կատարումը հնարավորություն կտա ապահովել փորձագիտական անձնակազմի յուրաքանչյուր անդամին ամսական միջինում 400.0 հազար ՀՀ դրամ հաշվարկային աշխատավարձ, որի պայմաններում փորձագետին տրվող զուտ աշխատավարձի չափը կկազմի 292.5 հազար ՀՀ դրամ՝ կուտակային կենսաթոշակային համակարգի մասնակից լինելու դեպքում (400.0 հազար ՀՀ դրամ – 88.0 հազար ՀՀ դրամ եկամտային հարկ (400.0 x 22%) – 14.0 հազար ՀՀ դրամ սոցիալական վճար (400.0 x 3.5%) – 5.5 հազար ՀՀ դրամ դրոշմանիշային վճար) և 306.5 հազար ՀՀ դրամ՝ կուտակային կենսաթոշակային համակարգի մասնակից չլինելու դեպքում (400.0 հազար ՀՀ դրամ – 88.0 հազար ՀՀ դրամ եկամտային հարկ (400.0 x 22%) – 5.5 ՀՀ դրամ դրոշմանիշային վճար): Նշված գումարին ավելացնելով նաև փորձաքննությունների ծառայությունների մատուցման համար ՀՀ օրենսդրությամբ նախատեսված ավելացված արժեքի հարկը՝ 20 տոկոս դրույքաչափով, ամսական յուրաքանչյուր փորձագետին բաժին ընկնող ֆինանսական բեռը կկազմի շուրջ 750.0 հազար ՀՀ դրամ՝ ներառյալ ավելացված արժեքի հարկը (625000 + (625000 x 20/100)): 
Փորձագետի աշխատավարձի չափի հիմնավորման վերլուծության այլընտրանքային եղանակի ընտրության առումով, քանի որ դատական փորձագետի աշխատավարձի չափ ՀՀ օրենսդրությամբ սահմանված չէ, հարկ է նշել, որ փորձագետի աշխատավարձի ձևավորման համար որպես ելակետ կարող է ընդունվել «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» ՀՀ օրենքի հավելված 2-ով սահմանված՝ մարզի, Երևան քաղաքի տարածքների, կայազորի զինվորական դատախազության դատախազի, ՀԿԳ քննիչի, ՀՀ կառավարությանն առընթեր պետական եկամուտների կոմիտեի քննչական վարչության ավագ քննիչի աշխատավարձերի գործակցներին մոտ՝ միջինում 6,0 գործակիցը, հաշվի առնելով, ըստ էության, փորձագետի գործառույթների բնույթն ու պատասխանատվությունը: Նշված գործակցի կիրառման դեպքում ևս փորձագետի ամսական հաշվարկային աշխատավարձի չափը կկազմի շուրջ 400.0 հազար ՀՀ դրամ (6 x 66140(բազային աշխատավարձ)), որի պարագայում ամսական յուրաքանչյուր փորձագետին բաժին ընկնող կատարողականի ֆինանսական բեռը նույնպես կկազմի շուրջ 750.0 հազար ՀՀ դրամ՝ ներառյալ բոլոր ծախսերն ու ավելացված արժեքի հարկը:
Հաշվի առնելով 2021 թվականի տարվա աշխատանքային ժամերի քանակը՝ 1994 ժամ, և դրանից հանելով փորձագետի ամենամյա նվազագույն արձակուրդում գտնվելու ժամանակահատվածը՝ 20 աշխատանքային օր (160 ժամ), ստացվում է, որ յուրաքանչյուր փորձագետ տարվա կտրվածքով աշխատելու է ընդհանուր 1834 (1994-160) ժամ, որի պայմաններում յուրաքանչյուր փորձագետին բաժին ընկնող կատարողականի ամսական 750.0 հազար ՀՀ դրամ, իսկ տարեկան՝ 8250.0 հազար ՀՀ դրամ (750000 x 11 (ամիս)) հաշվարկով ֆինանսական բեռից յուրաքանչյուր փորձագետի մեկ ժամվա աշխատաժամանակին բաժին ընկնող մասը կազմում է շուրջ 4.5 հազար ՀՀ դրամ (8250000/1834): Հիմք ընդունելով ըստ փորձաքննությունների ենթատեսակների  առանձին օբյեկտների փորձաքննության միջին նորմատիվային ժամածախսերը և յուրաքանչյուր փորձագետի մեկ ժամվա աշխատաժամանակին բաժին ընկնող շուրջ 4.5 հազար ՀՀ դրամ ֆինանսական բեռը՝ ներկայացվող նախագծում հաշվարկվել է յուրաքանչյուր առանձին օբյեկտի փորձաքննության արժեքը (4500 x ժամ):
Վերոգրյալի պարագայում փորձագետն ամսական կտրվածքով իր աշխատանքի արդյունքում կապահովի շուրջ 750.0 հազար ՀՀ դրամ, իսկ տարեկան կտրվածքով՝ շուրջ 8250.0 հազար ՀՀ դրամ  (750000 x 11 ամիս՝ մեկ ամիս արձակուրդում գտնվելու պարագայում) կատարողական, որից փորձագիտական կազմակերպությունը 16,67 տոկոս ավելացված արժեքի հարկ վճարելուց հետո կկարողանա փորձագետին վճարել բավարար մրցունակ աշխատավարձ՝ ամսական կատարողականի 53.33 տոկոսի չափով (400000 x 100/750000), իսկ կատարողականի մնացած 30 տոկոսը (100-16.67-53.33) հնարավորություն կունենա ուղղել գործունեության հետ կապված անհրաժեշտ այլ ընթացիկ ծախսերի (նյութերի, ծառայությունների ձեռքբերման ծախսեր, գործուղման, կոմունալ, պահակային և այլ ծախսեր, վարչական և սպասարկող անձնակազմի աշխատավարձ) կատարմանը։»:


	2.  Փորձաքննությունների որոշ ենթատեսակների մասով առաջարկվում է փոփոխել մեկ առանձին օբյեկտի գնահատման չափանիշը: Առաջարկվող փոփոխության արդյունքում որոշ դեպքերում անհասկանալի է դառնում, թե ինչպես է հաշվարկվելու օբյեկտների քանակը, այսինքն՝ ինչպես է կատարվելու օբյեկտավորումը: 
Օրինակ, 11-02 կոդի տակ գտնվող «Բուսական ծագման օբյեկտների փորձաքննություն առանց դենդրոխրոնոլոգիական մեթոդի կիրառման» ենթատեսակի մասով, որով օբյեկտի գնահատման չափանիշ է առաջարկվում սահմանել «հետազոտելի մինչև 10 նմուշներից յուրաքանչյուրը, կամ 10 հետազոտելի նմուշները գերազանցող հաջորդ 10 հետազոտելի նմուշների ամբողջությունը»: Այս պարագայում անհասկանալի է, թե ինչպես է իրականացվելու օբյեկտավորումը 10+1 հետազոտելի նմուշների դեպքում: 

	Չի ընդունվել:
 Օբյեկտների հաշվարկը Նախագծի տրամաբանությամբ իրականացվում է հետևյալ կերպ՝ յուրաքանչյուր լրացուցիչ 10 հետազոտելի նմուշի համար օբյեկտների քանակին ավելանում է մեկ միավոր: Օրինակ՝ 11-20 նմուշի դեպքում հաշվարկվում է 11 օբյեկտ, 21-30 նմուշի դեպքում՝ 12 օբյեկտ, և նույն սկզբունքով շարունակաբար: 


	3. Հայտնում ենք նաև, որ նախագծին կից հիմնավորմամբ չեն ներկայացվել թե ինչ հաշվարկների հիման վրա են կատարվել փորձաքննությունների որոշ ենթատեսակների մասով միջին նորմատիվային ժամածախսի, ինչպես նաև մեկ առանձին օբյեկտի գնահատման չափանիշի, որոշ դեպքերում՝ նաև մեկ առանձին օբյեկտի արժեքի փոփոխությունները:
	Չի ընդունվել:
Նախագծին կից ներկայացված հիմնավորումամբ նշվում է, որ ենթատեսակների օբյեկտավորման չափանիշներն ու մեկ օբյեկտի միջին նորմատիվային ժամածախսերը վերանայվել են՝ հիմք ընդունելով 2024 թվականի տարեկան և 2025 թվականի առաջին ինն ամիսների կատարողական ցուցանիշները:

	2. Առողջապահության նախարարության
	24․12.2025թ.

	
	ԱԱ//43092-2025

	Դիտողություններ և առաջարկություններ առկա չեն։
	

	3. Գլխավոր դատախազություն
	13․01.2026թ.

	
	02//666-2026

	Դիտողություններ և առաջարկություններ առկա չեն։
	

	4․ Քննչական կոմիտե
	03․11.2025թ.

	
	01/18/9213-2025

	1.Նախագծի Հավելվածի 6-րդ կետով նախատեսված՝ «Հետքաբանական փորձաքննությունների» տողում «Մարդու կամ կենդանիների կողմից թողնված հետքերի փորձաքննություն» 06-01 ենթակոդի՝ «Փորձաքննության մեկ առանձին օբյեկտի գնահատման չափանիշներ» սյունակում չի նախատեսվել անձից (դիակից) ստացված ձեռքերի մատների և ափերի դրոշմների ամբողջությունը:
Առաջարկում ենք 06-01 ենթակոդի՝ «Փորձաքննության մեկ առանձին օբյեկտի գնահատման չափանիշներ» սյունակում սահմանել անձից (դիակից) ստացված ձեռքերի մատների և ափերի դրոշմների ամբողջությունը և այն շարադրել հետևյալ խմբագրությամբ.
«Անձից (դիակից) ստացված ձեռքերի մատների և ափերի դրոշմների ամբողջությունը կամ յուրաքանչյուր դեպքի վայրում և հետազոտելի առարկայի (առարկաների) վրա թողնված ձեռքի (ձեռքերի ափերի) և մատնահետքերի և/կամ ոտնաթաթերի, շրթունքների, ատամների հետքերի ամբողջությունը, ինչպես նաև կենդանու (կենդանիների) սմբակների, ատամների հետքերի և/կամ դեպքի վայրի վերաբերյալ նյութերի ամբողջությունը (վերջինը օբյեկտավորվում է միայն փաստաթղթերով փորձաքննություն նշանակելու դեպքում)»:

	Չի ընդունվել:
Արդարադատության նախարարության նախաձեռնությամբ տեղի են ունեցել աշխատանքային քննարկումներ՝ ՀՀ ՔԿ «Փորձաքրեագիտական կենտրոն» ՊՈԱԿ-ի, ՀՀ ԳԱԱ «Փորձաքննությունների ազգային բյուրո» ՊՈԱԿ-ի և ՀՀ ԱՆ «ՀՀ փորձագիտական կենտրոն» ՊՈԱԿ-ի ներկայացուցիչների մասնակցությամբ, որի ընթացքում ձեռք բերված կոնսենսուսի համաձայն որոշվել է 06-01 ենթակոդը թողնել նույնը:


	2. Հավելվածի 7-րդ կետով նախատեսված՝ ձգաբանական փորձաքննությունների տողում «Հրազենի և դրա փամփուշտների փորձաքննություն» 07-01 ենթակոդի «Փորձաքննության մեկ առանձին օբյեկտի գնահատման չափանիշներ» սյունակում չեն նախատեսվել պարկուճները, իսկ փամփուշտների փոխարեն սահմանվել են պարկուճները:
Բացի այդ, «Փորձաքննության մեկ առանձին օբյեկտի գնահատման չափանիշներ» սյունակում սահմանվել է «չբացված տուփով (տուփերով) ներկայացված հետազոտելի մինչև ներառյալ հազար միևնույն տեսակի (...)» փամփուշտների թվաքանակը, սակայն գործնականում, օրինակ՝ 5 X 45 մմ տրամաչափի ինքնաձիգի փամփուշտների գործարանային տուփը պարունակում է հազար ութսուն փամփուշտ: Կարծում ենք առավել արդյունավետ կլինի, եթե օբյեկտների գնահատման չափանիշներում փորձաքննվող տուփով փամփուշտների թվաքանակը համապատասխանեցվի գործարանային քանակին, ինչի արդյունքում հնարավոր կլինի խուսափել հազարից ավելի փամփուշտների համար հաշվարկվող լրացուցիչ ծախսից:
Ելնելով վերոգրյալից, առաջարկում ենք 07-01 ենթակոդի «Փորձաքննության մեկ առանձին օբյեկտի գնահատման չափանիշներ» սյունակը վերախմբագրել հետևյալ բովանդակությամբ.
«Յուրաքանչյուր մինչև ներառյալ երկու հետազոտելի հրազենների ամբողջությունը կամ հետազոտելի միևնույն զենքից կրակված յուրաքանչյուր մինչև ներառյալ հինգ գնդակների (ներառյալ դրանց մասերի), ինչպես նաև պարկուճների ամբողջությունը, ինչպես նաև գործարանային փակ՝ չբացված տուփով (տուփերով) ներկայացված հետազոտելի մինչև ներառյալ հազար ութսուն միևնույն տեսակի փամփուշտների ամբողջությունը կամ ոչ միևնույն տեսակի հետազոտելի մինչև ներառյալ երեսուն փամփուշտների ամբողջությունը կամ միևնույն տեսակի գործարանային ոչ փակ տուփով (տուփերով) ներկայացված հետազոտելի մինչև ներառյալ հարյուր փամփուշտների ամբողջությունը»:
Բացի այդ, առկա են ձգաբանական փորձաքննության ենթակա բազմաթիվ օբյեկտներ՝ պահեստատուփ, պահունակ, օդաճնշիչ զենքի գնդակ և օդի սրվակ, օպտիկական սարք, և այլն, որոնք սակայն թվարկված չեն «Փորձաքննության մեկ առանձին օբյեկտի գնահատման չափանիշներ» սյունակում, սակայն փորձաքննության շրջանակներում մնացած օբյեկտների հետ միասին դրանք ևս հետազոտվում են: 
Վերոգրյալով պայմանավորված առաջարկում ենք վերը նշված օբյեկտները ևս ընդգրկել «Փորձաքննության մեկ առանձին օբյեկտի գնահատման չափանիշներ» սյունակում նշված օբյեկտների շարքում:

	Ընդունվել է մասնակի:
Բովանդակային տեսանկյունից առաջարկն ընդունվել է, սակայն աշխատանքային քննարկման արդյունքում որոշում է կայացվել խմբագրել ձևակերպումը: 


	3. Հավելվածի 9-րդ կետով նախատեսված նյութագիտական փորձաքննությունների «Թմրամիջոցների, հոգեմետ (հոգեներգործուն) նյութերի, դրանց պրեկուրսորների, դեղամիջոցների, խիստ ներգործող և թունավոր նյութերի փորձաքննություն» 09-09 ենթակոդի «Փորձաքննության մեկ առանձին օբյեկտի գնահատման չափանիշներ» սյունակում հարյուրից ավել օբյեկտների պարագայում գնահատում նախատեսված չէ: Կարծում ենք այլ փորձաքննությունների օբյեկտների գնահատման չափանիշներին համահունչ, հաշվի առնելով նաև իրականացվող փորձաքննությունների օբյեկտների քանակներն ու յուրաքանչյուր մեկ առանձին օբյեկտի փորձաքննության միջին նորմատիվային ժամածախսը, անհրաժեշտ է սահմանել հարյուրից ավելի օբյեկտների գնահատում:
Առաջարկում ենք՝ 09-09 ենթակոդի «Փորձաքննության մեկ առանձին օբյեկտի գնահատման չափանիշներ» սյունակում կատարել լրացում և այն վերախմբագրել հետևյալ բովանդակությամբ.
«Հետազոտելի յուրաքանչյուր մինչև ներառյալ երեք նմուշներից (պինդ, հեղուկ, փոշենման կամ հետքային զանգվածներ, բացառությամբ բույսերի և դեղամիջոցների) յուրաքանչյուրը, կամ երեք հետազոտելի նմուշները գերազանցող հաջորդ յուրաքանչյուր մինչև ներառյալ երեք հետազոտելի վերը նշված նմուշների ամբողջությունը կամ յուրաքանչյուր մինչև ներառյալ քսան հետազոտելի նույն բաղադրությամբ միևնույն դեղաձևերի (դեղահատ, դեղահաբ, դեղապատիճ, սրվակ և այլն) կամ մինչև ներառյալ հարյուր հետազոտելի նմուշներից յուրաքանչյուր մինչև ներառյալ 20 միևնույն տեսակի բույսի (ամբողջական) նմուշների ամբողջությունը, ինչպես նաև հարյուր հետազոտելի նմուշները գերազանցող հաջորդ յուրաքանչյուր մինչև ներառյալ հիսուն միևնույն տեսակի բույսի (ամբողջական) նմուշների ամբողջությունը»:
Բացի այդ, նյութագիտական փորձաքննությունների ենթատեսակներում և օբյեկտի գնահատման չափանիշներում բացակայում է գաղտնի քննչական գործողությունների և օպերատիվ-հետախուզական միջոցառումների ընթացքում կիրառվող լյումինոֆոր (ապագայում հնարավոր է նաև ռոդամին և այլն) նյութերով նշանակվող և իրականացվող փորձաքննություններն ու նյութերը:
Առաջարկում ենք՝ լյումինոֆոր նյութերով նշանակվող փորձաքննությունները ներառել նյութագիտական փորձաքննությունների ենթատեսակներում, իսկ նյութը՝ օբյեկտի գնահատման չափանիշներում:
	Ընդունվել է մասնակի:
Բովանդակային տեսնակյունից առաջարկն ընդունվել է, սակայն աշխատանքային քննարկման արդյունքում որոշում է կայացվել խմբագրել ձևակերպումը:

	5. Հակակոռուպցիոն կոմիտե
	29․12.2025թ.

	
	Ե/12270-2025

	Դիտողություններ և առաջարկություններ առկա չեն:
	

	6. «Փորձաքննությունների ազգային բյուրո» ՊՈԱԿ
	04․11.2025թ.

	
	01/25126-2025

	1. 07 «Ձգաբանական» տեսակի 07-011 «Հրազենի և դրա փամփուշտերի փորձաքննություն» ենթատեսակում պարկուճների օբյեկտավորման հարցը բաց չթողնելու համար առաջարկվում է փորձաքննության մեկ առանձին օբյեկտի գնահատման չափանիշի շարադրանքում «հինգ» բառից հետո լրացնել «պարկուճների կամ» բառերով, իսկ «տեսակի պարկուճների» բառերը փոխարինել «տեսակի փամփուշտների» բառերով:
	Ընդունվել է:
Նախագիծը լրամշակվել է դիտարկման հիման վրա:

	2. 09 «Նյութագիտական» տեսակի՝ 09-09 «Թմրամիջոցների, հոգեմետ (հոգեներգործուն) նյութերի, դրանց պրեկուրսորների, դեղամիջոցների, խիստ ներգորոծող և թունավոր նյութերի փորձաքննութուն ենթատեսակում 100-ից ավելի ամբողջական բույսերի ներկայացան դեպքում օբյեկտավորումն առավել հստակ կանոնակարգելու նպատակով փորձաքննության մեկ առանձին օբյեկտի գնահատման չափանիշը շարադրել հետևյալ խմբագրությամբ. 
«Հետազոտելի յուրաքանչյուր մինչև ներառյալ երեք ներկայացված նմուշներից (պինդ, հեղուկ, փոշենման կամ հետքային զանգվածներ, բացառությամբ բուսերի և դեղաձևերի) յուրաքանչյուրը, ինչպես նաև երեք ներկայացվա հետազոտելի նմուշները գերազանցող հաջորդ յուրաքանչուր մինչև ներառյալ երեք ներակայացված հետազոտելի վերը նշված նմուշների ամբողջությունը կամ յուրաքանչյուր մինչև քսան ներկայացված հետազոտելի նույն բաղադրութամբ միևնույն դեղաձևերի (դեղահատ, դեղահաբ, դեղապատիճ, սրվակ և այլն) կամ մինչև ներառյալ ներկայացված հարյուր հետազոտելի նմուշների ամբողջությունը, ինչպես նաև հարյուր հետազոտելի նմուշները գերազանցող  ներկայացված հաջորդ յուրաքանչյուր մինչև ներառյալ հիսուն միևնույն տեսակի (ամբողջական) նմուշների ամբողջութունը»:

	Ընդունվել է մասնակի:
Բովանդակային տեսնակյունից առաջարկը ընդունվել է, սակայն աշխատանքային քննարկման արդյունքում որոշում է կայացվել խմբագրել ձևակերպումը:

	3. Ինչպես նաև 09 «Նյութագիտական տեսակի՝ 09-01, 09-03, 09-05, 09-07, 09-0, 09-10 և 09-11 ենթատեսակների դեպքում օբյեկտավորումն անհրաժեշտ է իրականացնել բացառապես փորձաքննությանը ներկայացված հետազոտելի նմուշի (օբյեկտի) հիման վրա՝ անկախ հետազոտության ընթացքում փորձագետի կողմից իր հայեցողությամբ վերցված նմուշների քանակից, որից ելնելով վերջիններիս մեկ առանձի օբյեկտի գնահատան չափանիշների շարադրանքում առա(արկվում է «հետազոտելի նմուշ(ներ)» բառերից առաջ ավելացնել «ներկայացված» բառը:
	Չի ընդունվել:
Արդարադատության նախարարության նախաձեռնությամբ տեղի են ունեցել աշխատանքային քննարկումներ՝ ՀՀ ՔԿ «Փորձաքրեագիտական կենտրոն» ՊՈԱԿ-ի, ՀՀ ԳԱԱ «Փորձաքննությունների ազգային բյուրո» ՊՈԱԿ-ի և ՀՀ ԱՆ «ՀՀ փորձագիտական կենտրոն» ՊՈԱԿ-ի ներկայացուցիչների մասնակցությամբ, որի ընթացքում ձեռք բերված կոնսենսուսի համաձայն որոշվել է նշված ենթատեսակներին վերաբերող կարգավորումները թողնել նույնը:

	7. ՀՀ վարչապետի աշխատակազմի իրավաբանական վարչություն
	29.04.2026թ.

	Նախագծի և մայր որոշման նախաբանում նշված չէ նորմատիվ իրավական ակտի այն համապատասխան դրույթը, որը Կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝  ներքին կամ անհատական իրավական ակտը ընդունվում  է նորմատիվ իրավական ակտի հիման վրա և դրան համապատասխան: Ինչ վերաբերում է մայր որոշման նախաբանում նշված դրույթին (Սահմանադրության 146-րդ հոդվածի 4-րդ մաս), ապա այն չի կարող որպես լիազորող նորմ դիտարկվել:
Միաժամանակ, հարկ է նշել, որ ՀՀ վարչապետի 05.10.2021 թվականի № 02/10.3/37766 հանձնարարականի համաձայն, Ազգային ժողովի 2022 թվականի գարնանային հերթական նստաշրջանի ավարտից հետո թույլատրելի չեն համարվելու (այդ թվում` մինչ այդ ընդունված), համապատասխան իրավական հիմք չունեցող իրավական ակտերում փոփոխությունների կատարումը: Վերոգրյալի համատեքստում, գտնում ենք, որ ներկայացված նախագիծը չի կարող ընդունվել, քանի դեռ օրենքով չի նախատեսվել դրա ընդունման համար հիմք հանդիսացող լիազորող նորմը:

	Չի ընդունվել
Նախագծով առաջարկվող փոփոխությունները միտված են 2021 թվականից ի վեր Հայաստանի Հանրապետության կառավարության որոշմամբ սահմանված կարգավորումների վերանայմանը և կատարելագործմանը, ուստի գտնում ենք՝ բացակայում է նոր լիազորող նորմի սահմանման հարցի քննարկման անհրաժեշտությունը։

	8. ՀՀ վարչապետի աշխատակազմի պետաիրավական վարչություն
	29.04.2026թ.

	Նախագծով առաջարկվում է նոր խմբագրությամբ շարադրել Կառավարության 2021 թվականի նոյեմբերի 11-ի թիվ 1864-Լ որոշումը, որով սահմանվում են յուրաքանչյուր մեկ առանձին օբյեկտի փորձաքննության միջին նորմատիվային ժամածախսը, փորձաքննության մեկ առանձին օբյեկտի գնահատման չափանիշները և դրա փորձաքննության արժեքն ըստ դատական փորձաքննությունների տեսակերի և ենթատեսակների: 
Ինչպես գործող որոշման, այնպես էլ նոր խմբագրությամբ շարադրվող նախագծի ընդունման համար, ըստ էության, որպես իրավական հիմք նշված է Սահմանադրության 146-րդ հոդվածի 4-րդ մասը, որի համաձայն՝ Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների: Մինչդեռ, հարկ է նկատել, որ վկայակոչված նորմը չի կարող պատշաճ իրավական հիմք հանդիսանալ Կառավարության որոշման ընդունման համար: Մասնավորապես, Սահմանադրության 146-րդ հոդվածի 4-րդ մասի մեկնաբանությունը չի կարող հանգեցնել ցանկացած հարցի վերաբերյալ Կառավարության կողմից որոշում ընդունելու հնարավորության ստեղծման:
	Չի ընդունվել

